
ᐆᒪᔪᓕᕆᔨᕐᔪᐊᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᒃ ᑭᒃᑯᓕᒫᓂᒃ ᓈᓚᑦᑎᑦᓯᒍᑕᐅᓂᖓᑦ - ᒫᓐᓇᑲᐅᑎᒋᒃ ᐊᓚᒃᑲᕐᓗᒍ 
 
ᐅᖓᒡᕙᕆᐊᕐᑕᐅᓂᖓ ᐅᑯᓇᖖᒐᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᓇ ᔫᓂ 3 ᐊᒻᒪᓗ 4, 
2014 ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᑭᒃᑯᓕᒫᓂᒃ ᓈᓚᑦᑎᑦᓯᒍᑕᐅᓂᖓᑕ ᐅᑭᐊᑦᓵᖓᓄᑦ 2014 

 
(ᒪᐃ 28, 2014 - ᐃᖃᓗᐃᑦ, ᓄᓇᕗᑦ) ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) 
ᐃᓱᒪᓕᐅᕐᓯᒪᓕᕐᒪᑕ ᐅᖓᒡᕙᕆᐊᕈᒪᓪᓗᒍ ᑭᖑᓪᓕᕐᒥᒃ ᑲᒪᒋᔭᐅᓂᖓ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᑭᒃᑯᓕᒫᓂᒃ 
ᓈᓚᑦᑎᑦᓯᒍᑕᐅᓂᖓ ᐅᑭᐊᑦᓵᖓᓄᑦ 2014.  ᑕᑯᓐᓇᖃᑎᒌᓪᓗᓂ ᐃᓚᖓ ᑭᖑᓪᓕᕐᒥᒃ ᑲᒪᒋᔭᐅᓂᖓᑕ 
ᓈᓚᑦᑎᑦᓯᓂᐅᑉ ᐃᓂᓕᐅᕐᑕᐅᒪᓚᐅᕐᑐᖅ ᐱᑕᖃᕐᓂᐊᕐᓂᖓ ᕗᕉᐱᓱᕐ ᑐᔪᕐᒥᕕᒃᒥ ᐃᖃᓗᓐᓂ, ᐅᕙᓂ ᔫᓂ 3 ᐊᒻᒪᓗ 
4, 2014.  ᐱᔾᔪᑕᐅᔪᖅ ᐅᖓᒡᕙᕆᐊᕐᑕᐅᓂᖓᓄᑦ ᒪᓐᓇ ᐱᕕᑦᓴᑕᖃᒃᑲᓐᓂᕆᐊᖃᕐᒪᑦ ᐱᒐᓱᐊᕐᓗᓂ ᐱᒻᒪᕆᐅᔪᓂᒃ 
ᓇᓗᓇᖖᒋᒍᑎᓂᒃ - ᐱᓗᐊᕐᑐᒥᒃ ᐅᕙᖖᒐᑦ ᒐᕙᒪᓐᑯᑦ ᓄᓇᕗᑦᒥ, ᑭᓯᐊᓂᑦᑕᐅᖅ ᐅᕙᖖᒐᐅᑐᐃᓐᓇᕆᐊᓕᒃ ᓄᓇᕗᑦ 
ᑐᖖᒐᕕᒃ ᑎᒥᖓᑦ - ᑲᒪᒋᔭᐅᓂᐊᕐᑐᓂᒃ ᓈᓚᑦᑎᑦᓯᓂᕐᒥ.  ᐱᔾᔪᑕᐅᓪᓗᓂ ᑕᒪᓐᓇ ᖁᒡᕙᓯᓐᓂᕐᐹᖑᐃᓐᓇᕐᒪᑦ 
ᓯᕗᓪᓕᐅᑎᒋᐊᓕᓐᓂ ᐆᒪᔪᓕᕆᔨᕐᔪᐊᓄᑦ, ᐱᐅᓯᖃᕋᓱᐊᕐᑐᑦ ᐱᒋᐊᒃᑲᓐᓂᓛᕐᓂᖓᓂᒃ ᓈᓚᑦᑎᑦᓯᓂᐅᑉ ᕿᓚᒻᒥᐅᔫᒥᔪᖅ 
ᐱᕕᑦᓴᑕᖃᓕᕐᐸᑦ.    
  
ᓈᓚᑦᑎᑦᓯᓂᕐᒧᑦ ᒪᓕᒐᑦ ᐊᒻᒪᓗ ᐊᒥᓱᑦ ᐊᓯᒃᑲᓐᓂᖏᑦ ᑎᑎᖅᑲᑦ ᐱᑕᖃᕈᑕᐅᔪᑦ ᓈᒻᒪᓂᕐᐹᓂᒃ ᐊᑐᐃᓐᓇᕐᓂᒃ 
ᓈᓚᑦᑎᑦᓯᓂᕐᒧᑦ ᑐᓴᕋᑦᓴᓂᒃ ᐅᓪᓗᒥᒧᑦ ᐊᑐᐃᓐᓇᐅᕗᑦ ᐱᔭᐅᒍᓐᓇᕐᑐᑎᒃ ᐅᕙᖖᒐᑦ ᐆᒪᔪᓕᕆᔨᕐᔪᐊᑦ ᑭᒃᑯᓕᒫᓂᒃ 
ᓈᓚᑦᑎᑦᓯᓂᕐᒧᑦ ᑎᑎᕋᕐᓯᒪᒡᕕᖓᑦ ᑖᒃᑯᐊ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᓂ (www.nwmb.com) ᐅᕝᕙᓘᓐᓃᑦ 
ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ ᐅᑯᓇᓂ ᑐᕌᕈᑎᓂ: 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
3 ᓇᑎᖓ, 1106 ᐃᖃᓗᒃᑑᑦᑎᐊᖅ ᐊᑐᕆᐊᖅ 

ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑦ: (867) 975-7300 

ᓱᑲᑦᑐᒃᑰᕈᑦ:    (888) 421-9832 
ᖃᕋᓴᐅᔭᒃᑯᑦ ᑐᕌᕈᑖ: receptionist@nwmb.com 

 
ᐆᒪᔪᓕᕆᔨᕐᔪᐊᑦ ᐋᕿᑦᓱᐃᓯᒪᓕᕐᑐᑦ ᑲᑎᒪᔾᔪᑎᒥᓂᕐᓂᒃ ᐅᕙᓂ ᑏᓯᒻᐱᕆ 10 ᐊᒻᒪᓗ 11, 2013 ᐅᖃᐅᓯᒃᑯᑦ 
ᐅᓂᒃᑳᓂᒃ ᓯᕗᓪᓕᕐᒥ ᑲᒪᒋᔭᐅᑎᓪᓗᒍ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ, ᐊᑐᐃᓐᓇᐅᕗᑦ ᑐᑦᓯᕋᐅᕐᑕᐅᑉᐸᑕ ᑲᑎᒪᔨᓂᒃ. 
 
ᑐᑭᓯᒋᐊᒃᑲᓐᓂᕈᒪᒍᑦᓯ, ᖃᐅᔨᒃᑲᕐᓯᐅᒃ: 
 
ᔨᒻ ᓅᑉᐳᓪ 
ᐆᒪᔪᓕᕆᔨᕐᔪᐊᓂ ᑐᑭᒧᐊᕐᑎᑦᓯᔨᕐᔪᐊᖅ 
ᐅᖄᓚᐅᑦ (867) 975-7300 
jnoble@nwmb.com 

